
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2025-yil 8-fevral, shanba, 
16 (24.042)-son

El 
g‘amini 

bilgan elda 
doston

O‘zbek xalq 
maqoli

O‘tgan yil fevral oyida gazeta 
va ijtimoiy tarmoqlardagi 
sahifalarimizda “Samarqand 
shahridagi Dari-zanjir madaniy 
merosi asrab qolinadimi?” 
sarlavhasi ostida  tanqidiy maqola 
e’lon qilingan edi.

Maqolada temuriylar makon tutgan, jum-
ladan, Alisher Navoiy qadami yetgan maskan 
xarobaga aylangani, yodgorlik muhofazaga 
olinmasa, yo‘qolib ketishi mumkinligi haqida 
yozgandik. 

Viloyat madaniy meros boshqarmasi 
boshlig‘i o‘rinbosari Ziyodulla Nasimovning 
ta’kidlashicha, moddiy madaniy merosning 
ko‘chmas mulk obyektlari milliy ro‘yxatiga 
kiritilgan mazkur obyektning umumiy maydo-
ni 70,13 kvadrat metr bo‘lib, majmua o‘tgan 
yil to‘liq muhofazaga olingan va restavratsiya 
ishlari olib borilgan.

– O‘tgan yil Samarqandda 20 ta 
madaniy meros obyektida ta’mirlash-tiklash 
ishlari boshlangan, – deydi Z.Nasimov. 
– Shundan beshta inshootda ishlar to‘liq 
yakunlanib foydalanishga topshirildi. Jum-
ladan, Samarqand shahridagi Dari-zanjir 
yodgorligining ustini yopish, hujralar-
ni tiklash va tashqi qismini restavratsiya 
qilishga 415 million so‘m mablag‘ sarflan-
di. Ayni paytda obyektning ichki qismi-
da restavratsiya va konservatsiya ishlari 
davom etmoqda va tez orada diqqatga 
sazovor maskanlardan biriga aylantiriladi.

– Dari-zanjir turizm mahallasi maqomini 
olgan, – deydi mahalla raisi Homid  Xodjayev. 
– Mahallamizda 30 ga yaqin mehmonxona 
va uchta madaniy meros obyekti bor. Esimni 
tanigandan beri mahalla binosi ro‘parasida 
joylashgan Dari-zanjir madaniy meros obyek-

ti yo‘qolib ketish xavfi ostida edi. Yodgorlik 
qayta tiklanib, hududda sayyohlar tashrif  
buyuradigan diqqatga sazovor joylarimiz 
yana bittaga ko‘paydi. Muhimi, temuriylar 

qadami yetgan, ota- bobolarimizdan meros 
tarixiy obyekt saqlab qolindi.

Fazliddin RO‘ZIBOYEV.

Qishning so‘nggi oyi o‘tib borarkan, bir 
necha yildan beri mavsumda ko‘pchilikni 
bezovta qilayotgan muammoga yana bir 
bor e’tibor qaratishga qaror qildik. Toki, 
hech bo‘lmasa, kelgusi mavsumda biror 
bir cheklov borasida qaror chiqarishdan 
oldin, tegishli idoralar masalaning barcha 
tomonlarini o‘ylab ko‘rishsin.

Harorat keskin pasaygan kunlarda avtomobillarga gaz 
to‘ldirish kompressor stansiyalari (metan “zapravka”lar) 
cheklovlar sabab ishlamay qolishi hammaga ma’lum. 
Energetika vazirligi OAVda bu “aholini ko‘proq tabiiy gaz 
bilan ta’minlash maqsadida” qo‘llanganini ma’lum qilib 
keladi. Biroq bu cheklovlar amalga oshirilarkan, shahar 
va qishloqlardagi muhim xizmatlar — yo‘lovchi tashish, 
chiqindilarni olib ketish bilan shug‘ullanuvchi korxonalarn-
ing transportlari qanday ishlaydi degan savol tug‘iladi.

Yaqinda ana shunday cheklov o‘rnatilgan kunlarda 
“Toza hudud” DUK tomonidan xizmat ko‘rsatiladigan qa-
tor hududlarda chiqindilarning o‘z vaqtida olib ketilmayot-
ganiga guvoh bo‘ldik. Haydovchilardan biri bilan suhbatda 
shu kunlarda zo‘rg‘a “zapravka” qilayotganini aytgandi. 

Avvalroq viloyat Kengashi sessiyasida deputat 
Shohrux Jo‘raqulov viloyat hokimi o‘rinbosariga shu 
muammo bo‘yicha savol berib, “Maroqand obod” 
korxonasi tomonidan aynan gaz quyish shoxobchalari-
dagi cheklovlar sabab shaharda chiqindilar vaqtida olib 
ketilmayotganini aytgandi. 

Ma’lum bo‘lishicha, bugungi kunda barcha tuman, sha-
har hokimliklari ko‘rsatmasiga binoan chiqindi ta shish korxo-
nalari gaz quyish shoxobchalari bilan shartnoma imzolagan.

Biroq muammo shundaki, ikki tomonlama shartnoma 
bormi-yo‘qmi baribir — cheklov kiritilgan vaqtda hech kim 
shoxobchadan gaz ololmaydi, gazning o‘zi bo‘lmaydi.

Viloyat “Toza hudud” DUK axborot xizmati bilan 
bog‘landik. Ma’lum bo‘lishicha, haqiqatan ham chiqindi 
tashish korxonalari ATTISlar bilan shartnoma imzolagan. 
Shartnomaga ko‘ra, bu korxonalarga tegishli transport 

vositalariga navbatsiz gaz quyib berish ko‘zda tutilgan. 
Ammo yuqorida aytilganidek, cheklov amal qilayotgan 
vaqtda buning imkoni yo‘q.

Avvalroq yo‘lovchi tashish korxonalarida ham shunga 
o‘xshash holat kuzatilayotgani haqida shikoyatlar tush-
gandi. Aniqlik kiritish uchun viloyat transport boshqar-
masi bilan bog‘landik. Ta’kidlanishicha, bugungi kunda 
Samarqand shahrining ikkita hududida jamoat transpor-
ti uchun gaz quyish shoxobchasi ishlab turibdi. Ularda 
jamoat transporti istagan vaqtda gaz olishi mumkin 
ekan. Ammo mutasaddiga ko‘ra, bu shoxobchalarda 
ham qishning sovuq kunlarida muntazam navbatlar 
yuzaga kelmoqda. Chunki birinchidan, viloyatda metan-
da harakatlanayotgan jamoat transportining o‘zi 300 
ga yaqin, shuningdek, chiqindi tashish faoliyati bilan 

shug‘ullanuvchi “Maroqand obod” DUK mashinalari 
ham shu shoxobchalardan foydalanadi.  

Eslatib o‘tish joiz, gaz quyish shoxobchalariga chek-
lovlar aynan vazirlik tomonidan kiritilgan. Biroq masala-
ning mana shu qismi, maxsus texnikalarni yoqilg‘i bilan 
muntazam ta’minlash borasida vazirlik bayonotlarida 
biror marta to‘xtalinmadi. Qisqasi, cheklov kiritilayot-
ganda aftidan, masala puxta o‘ylanmagan. Oqibatda 
bugun sovuq kunlarda ko‘chalarda to‘plangan chiqindi 
yuzasidan aholi tegishli idoralarga, tegishli idoralar va 
jamoatchilik mahalliy hokimliklarga savol bilan yuzlan-

moqda. Metan “zapravka”larga esa aynan Energetika 
vazirligi tizimi orqali yoqilg‘i beriladi yoki to‘xtatiladi. 
Gaz quyish shoxobchalari va chiqindi tashish korxo-
nalari o‘rtasida istagancha shartnoma tuzilmasin, gaz 
bo‘lmasa, cheklov vaqtida buning foydasi bo‘lmaydi. 
Demak, cheklovlar ommatan e’lon qilib yubormasdan, 
mana bu tomonlarini o‘ylab ko‘rish ham kerak.

Darvoqe, biz maqolada jamoat transporti va chiqindi 
tashish mashinalari haqida so‘z yuritdik. Ammo masala-
ning e’tibor qaratish shart bo‘lgan yana qator og‘riq-
li tomonlari bor. Jumladan, viloyatda 2500 dan ziyod 
“Damas” va boshqa turdagi transportlar yo‘lovchi tashish 
bilan shug‘ullanadi. Samarqandning o‘zida 20 mingga ya-
qin odam yo‘nalishsiz taksilarda yo‘lovchi tashib, rasman 
o‘zini o‘zi band qilib, ro‘yxatdan o‘tgan. Qish kunlarida 
cheklovlar sabab shuncha fuqaroning ishi kasod bo‘lgani 
bu hali muammoning to‘liq manzarasi emas — ularning 
har biri kuniga kamida 50 kishiga xizmat ko‘rsatsa ham, 
cheklovlar sabab qishning eng sovuq kunlarida bir million 
nafar atrofidagi yo‘lovchida narx, transport yetishmovchili-
gi kabi omillarning ta’siri seziladi. Boshqacha aytganda, 
“aholiga oson bo‘lsin” deb kiritilgan cheklov aynan 
aholining o‘ziga noqulaylik keltirib chiqarmoqda. 

So‘nggi kunlarda havo harorati biroz ko‘tarilib, metan 
gazi quyish bilan bog‘liq muammolar pasaydi. Shuningdek, 
chiqindi tashuvchi transportlar ham vaziyat o‘nglanayotgani-
ni aytmoqda. Biz esa yuqorida aytganimizdek, kelgusi yilda 
bu muammo takrorlanmasligiga umid qilamiz. 

Avvalo, keyingi yillarda metan “zapravka”larda 
cheklovlar bo‘lmaydi deb umid 
qilamiz. Modomiki, kelasi yil ham 
ahvol shu bo‘lar ekan, cheklovlar 
vaqtida maxsus texnikalarni 
yoqilg‘i bilan ta’minlash masala-
si bo‘yicha aniq qo‘shimchalar 
kiritilishi shart.

Anvar MUSTAFOQULOV,
“Zarafshon” muxbiri.

Viloyat rahbari mas’ul mutasad-
dilar va tarixchi olimlar bilan birga 
shayboniylarning Registon maydoni 
hududida joylashgan dahmasini 
ziyorat qildi. Mutaxassislar o‘rta asr 
me’moriy yodgorligining tarixi haqi-
da batafsil ma’lumot berdi. 

Ta’kidlanishicha, o‘z davrida 
Shayboniyxon madrasasi hovlisi-
da barpo etilgan daxmada Xon va 
 uning onasi, shayboniy sultonlar 
hamda malikalar dafn qilingan. 
Sovet davrida shaharni obodon-
lashtirish bahonasida madrasa bu-
zib tashlangan, dahma esa 1960-
1962 yillarda Registon maydonidagi 
Tillakori va Sherdor madrasalari 
yaqiniga  ko‘chirilgan. Dahma usti-
da 36 ta qabrtosh mavjud.

 - Shayboniylar sulolasi tarixini 

o‘rganish va targ‘ib qilish maqsadi-
da Shayboniylar dahmasi hududini 
obodonlashtirish taklifini bergan 
edim, - deydi Registon ansambli 
direktori Xonqul Samarov. – Viloyat 
hokimi va mutaxassislar taklifim-
ni qo‘llab-quvvatladi. Jumladan, 
dahma atrofida ma’lumotlar tax-
tasini o‘rnatish va “QR-kod”li qilib 
joylashtirish, tilovat qilish uchun 
o‘tirg‘ichlar o‘rnatish, dahma 
yonida XIX asrda qurilgan masjid 
qoldiqlari, ya’ni saqlanib qolgan 
poydevor qismi konservatsiya qili-
nadigan bo‘ldi.

Viloyat rahbari mas’ullarga 
dahma hududini obodonlashtirish, 
ko‘chat ekish va sayyohlarga qulay-
lik yaratish borasida aniq vazifalarni 
belgilab berdi.

9-fevral - Nizomiddin Mir Alisher Navoiy tug‘ilgan kun

ISTARAM
Sarvi ozodimni bog‘ ichra xiromon istaram,
Sabzasin sarsabzu gulbargini xandon istaram.

Dard jononimda, balkim yuz alam jonimdadur,
Yo‘qki jononimg‘a, bal jonimg‘a darmon istaram.

Tiyradur vayronim onsiz, vah, yana bir qatla ham
Ul quyoshni baytul-ahzonimda mehmon istaram.

Naf’ etar bo‘lsa hino yanglig‘ kafi poying‘a qon,
Chok etib ko‘ksum, oni bag‘rimda pinhon istaram.

Ey Xizr, hayvon suyi tut dam-badamkim yor uchun,
Sadqa qilmoqliq uchun har lahza bir jon istaram.

Mujdaye bergil mizoji sihhatidin, ey tabib,
Kim bu payg‘oming uchun jonimni qurbon istaram.

Uq kibi qaddin ko‘rub aftoda chun ko‘r o‘lmading,
Ey Navoiy, ko‘zlaringda no‘gi paykon istaram.

(4-sahifaga qarang) »»

“ZARAFSHON”ning

sahifasidagi videomateriallarni
kuzatib boring!

SHAYBONIYlar 
dahmasining hududi 
obodonlashtiriladi
Yaqinda viloyat hokimi vazifasini bajaruvchi Adiz 
Boboyev ziyolilar va tarixchi olimlar bilan uchrashuvda 
Samarqandning tarixini chuqur o‘rganish, Amir Temur 
saroyi – Ko‘ksaroyning qadimiy o‘rni, shayboniylar 
davlati tarixini kompleks tadqiq qilish, tarixiy obyektlarni 
ilmiy o‘rganish va restavratsiya qilish bo‘yicha aniq 
vazifalarni belgilab bergan edi. 

QADAMI YETGAN 
DARI-ZANJIR 
MAJMUASI 
QAYTA TIKLANDI

“Zapravka”lardagi

cheklovcheklov
U kimga qancha naf beradi?U kimga qancha naf beradi?

Dolzarb mavzu



2 MAKTABLARDAGI KASB-HUNAR USTAXONALARI 
UCHUN NEGA MABLAG‘ AJRATILMAYAPTI?

2025-yil 8-fevral
SHANBA

Parlament hayoti

Xizmat safari davomida Senat 
a’zolari tuman Kengashi deputat-
lari va doimiy komissiya raislari bilan 
uchrashib, davlat dasturlarining tu-
mandagi ijrosi, aholi murojaatlari bilan 
ishlashda deputatlarning roli xususida 
fikr almashdi.

Jamiyat hayotida deputatning o‘rni, 
deputat nazorati usullari, jumladan, xalq 
manfaati yo‘lidagi qonun va qarorlarn-
ing joylarda ijro etilishi ustidan nazorat 
o‘rnatish  muhimligi ta’kidlandi.

Muloqot davomida deputatlar 
faolligini yanada oshirish, saylovchilar 
tomonidan bildirilgan muammolarni ye-
chimini hal qilishda Kengash vakolat-
laridan samarali foydalanishga alohida 
e’tibor qaratildi.

Yig‘ilishdan so‘ng senatorlar va 
deputatlar Alisher Navoiy nomidagi 
mahallaga borib, «mahalla yettiligi» 
faoliyati, mahallada yaratilgan sha-
roitlar va amalga oshirilayotgan ishlar 
bilan tanishdi.

Tadbirda qo‘mita raisi B.Abdullayev 
davlat rahbari tomonidan bugungi kun-
da «mahalla yettiligi»ga bildirilayotgan 
ishonchni oqlash, belgilangan vazifalar 
ijrosini ta’minlash, bunda deputatlar 
bilan hamkorlik xususida so‘z yuritdi. 
Jumladan, Senat Kengashining joriy yil 
14-yanvardagi «Hududlarni rivojlantirish 
hamda aholi muammolarini hal etishda 
mahalliy Kengashlar deputatlari va sena-
torlarning «mahalla yettiligi» bilan o‘zaro 
hamkorligini yanada kuchayti rish cho-
ra-tadbirlari to‘g‘risida»gi qarori bo‘yicha 
batafsil tushuntirish berdi.

Shundan so‘ng senatorlar tumanda-
gi «Bog‘bon» agrokompleksida tashkil 
etilgan Invitro laboratoriyasi faoliyati 

bilan tanishdi. 
Katta qishloq mahallasida joylash-

gan «Amin invest» korxonasidagi ish 
jarayonlari, ishchilar uchun yaratilgan 
mehnat sharoitlari, yangi ish o‘rinlari 
yaratish maqsadida amalga oshirilayot-
gan loyihalar ham Senat a’zolarini 
bee’tibor qoldirmadi.

Bahrom Abdullayev xizmat safari 
davomida Oqdaryo hamda Qo‘shrabot 
tumanlarida ham bo‘lib, hududlarda 
amalga oshirilayotgan ijtimoiy-iqtisodiy 
islohotlar bilan yaqindan tanishdi.

Jumladan, Qo‘shrabot tumani 
Chimmos mahallasida barpo etilayot-
gan “IT VILLAGE” yoshlarni kelajak 
kasblariga, dasturlash va chet tillariga 
o‘qitish markazining qurilish ishlari-
ni o‘rganib, tegishli tavsiyalar berdi. 
Oqchopsoy mahallasida joylashgan 
51-umumiy o‘rta ta’lim maktabida 
bo‘lib, yangidan qurilgan o‘quv binosi-
da o‘quvchilar uchun yaratilgan im-
koniyatlar hamda shart-sharoitlar bilan 
tanishdi.

“Xonbandi” suv omborida yaratiladi-
gan turistik markazlar loyihalari hamda 
lalmi yerlarni sug‘orish uchun yarati-
layotgan imkoniyatlar bilan tanishish 
asnosida bu borada parlament yuqori 
palatasi tomonidan ko‘rsatiladigan yor-
dam xususida fikrlashib olindi.

Qayd etish lozimki, senator B.Ab-
dullayev joylarda mutasaddilar bilan 
muloqot davomida aholi bandligini 
ta’minlash bo‘yicha tasdiqlanadigan 
dasturlarni amalga oshirish, bo‘sh va 
kvotalanadigan ish o‘rinlariga ishga 
joylashtirish, o‘zini o‘zi band qilish-
ning samarali shakllarini rivojlantirish 
borasida tushunchalar berdi.

Davlatimiz rahbari 2023-yil 
24-avgustda viloyatimizga 
tashrifi chog‘ida Oqdaryo 
tumanidagi 32-umumiy o‘rta 
ta’lim maktabida tashkil etilgan 
kasb-hunar to‘garaklarini 
ko‘zdan kechirib, viloyatdagi 
har bir tumanda 10 tadan 
maktabda bu tizimni joriy qilish, 
qolgan viloyat hokimlariga yil 
yakunigacha har bir tumanda 
kamida ikkitadan maktabda 
ushbu tajribani yo‘lga qo‘yish 
topshirig‘ini bergandi.

Prezidentning 2024-yil 2-fevralda 
“Umumiy o‘rta ta’lim muassasalari o‘quv-
chilarini xorijiy til va zamonaviy kasblarga 
o‘qitish bo‘yicha qo‘shimcha chora-tadbir-
lar to‘g‘risida”gi qarorida ham yuqori sinf 
o‘quvchilarini kasb-hunarga o‘qitish uchun 
maktablarda ustaxonalar tashkil etish bel-
gilangan. Xo‘sh, umumiy o‘rta ta’lim mak-
tablarida kasb-hunar o‘rgatish ustaxonalari 
ochildimi, o‘quvchilar kasb-hunarga o‘qitil-
yaptimi? Bulung‘ur tumani misolida ushbu 
savollarga javob izladik.

Tumanda 70 ta umumiy o‘rta ta’lim mak-
tabi bo‘lib, Prezident topshirig‘i va mazkur 
qaror ijrosi bo‘yicha maqtanarli hech qan-
day ish qilinmagan. Faqat 2024-2025-o‘quv 
yilining boshida oltita maktab kasb-hunar 
o‘rgatishga tanlab olingan. Ammo tuman 
hokimligi tomonidan kasb-hunar ustaxonalari 
uchun mablag‘ ajratilmagan. Maktab direk-
torlari tadbirkor topib, kasb-hunar to‘garak-
lari ochgan. Ushbu maktablarning har birida 
bo‘lib, bugungi holat bilan tanishdik.

Tumandagi 5-umumiy o‘rta ta’lim mak-
tabida erkaklar va ayollar sartaroshxonasi 
uchun xonalar ajratilib, viloyat mahalliy bud-
jeti hisobidan sartaroshxona jihozlari olib 
kelingan. Sentabrdan buyon olib kelingan 
mazkur jihozlar hali o‘rnatilmagan va ishga 
tushirilmagan. Direktor o‘rinbosari Akmal 
Mamasoliyevning aytishicha, 52 nafar 11-
sinf o‘quvchilari maktab yonida joylashgan 
tikuvchilik va sartaroshlik bilan shug‘ul-
lanayotgan tadbirkorlarga biriktirilgan. 
O‘quvchilar mazkur tadbirkorlardan kasb 
o‘rganyapti. 

Tumandagi 36-umumiy o‘rta ta’lim mak-
tabida 10-sinflarga dasturchilik va tikuvchilik 
kasblari o‘rgatilyapti. Maktab o‘tgan yili open 
budjetdan 1 milliard so‘m yutib olib, ushbu 
mablag‘ evaziga 32 ta kompyuter, dazmol 
stol, tikuvchilik asbob-uskunalari va boshqa 
jihozlar sotib olgan. 10 ta tikuv mashinasi 
ham maktabniki bo‘lib, o‘quvchi-qizlarga 
kasb o‘rgatish uchun tikuvchi Muqaddas 
Usanova ishga olingan. Maktab direktori 
va jamoaning tashabbusi bilan shuncha ish 
bajarilgan bo‘lsa-da, tikuvchilik ni o‘rgatish 
uchun tuman hokimligi tomonidan xomashyo 
yetkazib berilmagan. 

Tumandagi 70-maktab jamoasi 
2023-yilning dekabrida open budjetdan 
maktabni jihozlash uchun 1 milliard 300 
million so‘m yutib olib, 15 ta kompyuter, 20 
ta noutbuk va boshqa buyumlar sotib ol-

gan. Bu muassasada ham sharoitdan kelib 
chiqib dasturchilik va tikuvchilik to‘garaklari 
ochilgan. Tikuvchilikni o‘rgatishga taklif 
etilgan yakka tartibdagi tadbirkor Fotima 
Saidahmatova o‘zining 5 ta tikuv mashinasi-
ni maktabga olib kelgan. Maktabning yana 
3 ta tikuv mashinasi bo‘lib, ular yordamida 
10-sinf qizlariga tikuvchilik kasbi o‘rgatil-
yapti. Bu yerda maktabga ham tikuvchilik 
uchun hech qanday xomashyo berilmagan.

Shuningdek, 2-, 42-, 48-umumiy o‘rta 
ta’lim maktablarida ham dasturlash va 
tikuvchilik kasblari bo‘yicha to‘garaklar 
ochilgan. 2-maktab open budjetdan ikki 

marta g‘olib bo‘lib, zamonaviy yozgi stadi-
on, trenajyor buyumlari, 16 ta kompyuter, 6 
ta tikuv mashinasi va boshqa jihozlarni sotib 
olgan. 42-maktab open budjetda g‘olib 
chiqib, 21 ta kompyuter va 10 ta tikuv 
mashinasi sotib olgan. Ammo Bulung‘ur tu-
manining sharoitidan kelib chiqib, maktab-
larda boshqa biror kasb-hunar to‘garagi 
ochilmagan. To‘g‘rirog‘i, rahbarlarning 
ushbu topshiriqqa mas’uliyatsizligi sabab 
shu paytgacha bajarilishi kerak bo‘lgan 
ishlar vakolat doirasiga kirmasa-da, maktab 
direktorlari zimmasiga yuklatilgan.

Dasturlash kasbi bo‘yicha ayrim maktab-
lar IT sohasi bo‘yicha mutaxassislarni 0,5 
shtat asosida ishga olgan bo‘lsa, boshqa-

lari informatika fani o‘qituvchisining darslari 
kamligi sabab bu ishni boshqa o‘qituv-
chiga yukla gan. Tikuvchilik kasbini o‘rgatish 
bo‘yicha maktablar asosan yakka tartibda 
faoliyat olib boradigan tikuvchilarni jalb 
qilgan. Biroq besh oydan beri ularga tikish 
uchun xomashyo berilmagan. 

Aslida yuqorida keltirilgan qarorga 
asosan, kasb-hunarga o‘qitishda talab eti-
ladigan zarur xomashyo materiallarini xarid 
qilish mahalliy budjet mablag‘lari hisobidan 
moliyalashtirilishi belgilangan.

Bundan tashqari, umumiy o‘rta ta’lim 
maktablarida qarorga asosan o‘quvchilar-
ni ishchi kasblarga va axborot texnologi-
yalariga oid zamonaviy kasblarga o‘qitish 
amaliyoti bosqichma-bosqich joriy etilishi 
belgilangan. Biz ko‘rgan maktablarda esa 
kasb-hunar ustaxonalari ochishga joy bor, 
ammo kasb o‘rgatish uchun biror tadbirkor-
ni jalb qilishga sharoit qilinmagan.

Mas’ullar ushbu masalaga sovuqqon-
lik bilan qaramasdan, kelajagimiz umidlari 
bo‘lgan yoshlarning kasb-hunar o‘rgani-
shiga zarur shart-sharoit yaratadi, degan 
umiddamiz.

Xurshida ERNAZAROVA.

Xususan, 2024-yildagi faoliyat 
uchun xalq deputatlari viloyat 
Kengashi qarori bilan 4 mil-
liard 804 million 344 ming so‘m 
ajratildi.

Bu mablag‘ quyidagicha taq-
simlandi:

- Davlat grantiga – 1 155 709 
709 so‘m;

- Davlat subsidiyasiga – 3 416 
213 204 so‘m;

- Jamoat fondi xodimlarining 
oylik ish haqi va boshqa xarajat-
lari uchun 225  million 402 ming 
so‘m.

Bundan tashqari, Oliy Majlis 
huzuridagi jamoat fondi tomoni-
dan davlat ijtimoiy buyurtmasiga 5 
milliard 520 million 750 ming so‘m 
mablag‘ ajratildi.

Nogironlar jamiyati viloyat, 
shahar va tuman bo‘limlariga 1 
milliard 570 million 685 ming 357 
so‘m, Ko‘zi ojizlar jamiyati viloyat, 
shahar va tuman bo‘limlariga 1 

milliard 555 million 217 ming 194 
so‘m subsidiya berilgan.

Nogironlar assotsiatsiyasi 
viloyat bo‘limi 114 million 480 
ming 778 so‘m, Karlar jamiya-
ti viloyat bo‘limi 175 million 829 
ming 875 so‘m subsidiya olgan.

Shuningdek, subsidiya mab-
lag‘laridan Savdo-sanoat pala-
tasi viloyat hududiy boshqar-
masiga 5 milliard 25 million 750 
ming so‘m, 11 ta milliy madaniy 
markazga 495 million so‘m mab-
lag‘ ajratildi.

Pullarni bu tarzda taqsim-
lash uchun xalq deputatlari 
viloyat Kengashi huzuridagi 
jamoat fondi va Ijtimoiy sherik-
lik bo‘yicha jamoat komissiyasi 
(davlat va nodavlat tashkilotlari 
va deputatlardan iborat 23 na-
far) tomonidan 11 marta yig‘il-
ish o‘tkazildi.

Doston MALIKOV,
jamoat fondi rahbari.

Muqaddam Birlashgan millatlar tashkiloti 
qoshida faoliyat olib boruvchi olimlar guruhi 
140 yillik meteorolik kuzatuvlari natijasini 
e’lon qilgan edi. Ularning xulosasiga ko‘ra, 
ilgari atmosfera harorati o‘rtacha 14,50S 
bo‘lgan holda, hozir 1,230S ga oshgan 
ekan. Vaziyatni tushunishingiz uchun holat-
ni o‘z tana haroratingiz misolida tasavvur 
qiling. Agar u 36S bo‘lsa, siz sog‘lomsiz. 
Harorat 37S dan ko‘tarildimi, isitma qilayot-
gan bo‘lasiz, demak betobsiz. Yuqoridagi 
raqamlarni sayyoramiznikiga qiyoslasak, 
hozir u 38S harorat bilan isitma qilyapti. 

Afsuski, buning asosiy sababi inson 
faoliyati bilan bog‘liq. Ya’ni, atmosferaga 
chiqarilayotgan zararli gazlar issiqxona 
effektini hosil qilib, ekologik muvozanatni 

buzmoqda. Ma’lumotga ko‘ra, bugun bu 
moddalarning 50-60 foizi neft mahsulotlari, 
gaz va ko‘mirni yoqishdan, 20-30 foizi sa-
noat korxonalaridan, 10 foizi chiqindilardan 
chiqmoqda. Qiziq tomoni, ularning har biri 
inson hayotini yaxshilash uchun xizmat qili-
shi kerak, ammo shu maqsadga eri shish 
yo‘lidagi harakat butun insoniyat kelajagi-
ga tahdid solmoqda.

Nima qilish kerak? Avvalo, yashil en-
ergiyaga o‘tish lozim. Bugun butun dunyo-
da, xususan, yurtimizda ham shu masalaga 
jiddiy yondoshilgan. Agar tabiiy, qayta 
tiklanuvchi energiyadan unumli foydala-
nishni boshlasak, tabiatga chiqariladigan 
zahar miqdori kamayadi. Shuningdek, 
chiqindilarni qayta ishlash orqali ham tabi-

atga yetkazilayotgan zararni keskin kamay-
tirish mumkin. Ma’lumotga ko‘ra, bugun 
inson tomonidan chiqarilayotgan chiqindi-
larning 90-95 foizi qayta ishlanishi mum-
kin. Xususan,  Germaniyada bundan 30-40 
yil oldin ham 5 ta eski ustara o‘rniga bitta 
yangisini berish tizimi bo‘lgan. Shvetsi-
ya, Norvegiya va Finlyandiya fuqarolarida 
chiqindilarni uyning o‘zida saralab, qayta 
ishlashga topshirish madaniyati shakllan-
gan. Bizning ulardan kam joyimiz bormi?

To‘g‘ri, yurtimizda chiqindini qayta ishlash 
loyihalarini amalga oshirish bo‘yicha qaror-
lar qabul qilindi. Lekin ular haligacha to‘liq 
ishlagani yo‘q. Aholi sonining kun sayin ortib 
borayotganligi masalani tezroq hal qilish 
talabini qo‘yadi. Ularni qayta ishlash yo‘lga 
qo‘yilmas ekan, yonayotgan chiqindi poli-
gonlari, arig‘u zovurlarni to‘ldirgan chiqindi-
larni ko‘raveramiz. To‘g‘rida, chiqindini bir 
joydan boshqa joyga olib borib tashlagan 
bilan u chiqindiligicha qoladi.

Barchasi o‘z qo‘limizda. Zero, atmosfera-
ga chiqarilayotgan zaharli gazlar kamayti-
rilib, o‘rmonzorlar yaratilsa, suvdan maqsadli 
foydalanilsa, tabiat o‘zini o‘zi tiklashi mum-
kin va bunga biz pandemiya vaqtida guvoh 
bo‘ldik. Tabiatni va o‘zimizni asraylik!

Mehroj MAMATOV,
ekofaol.

“Qaynoq” davrlar kelyapti
uni bartaraf etish o‘z qo‘limizda
Global isish oqibatida joylarda iqlim o‘zgarib, insoniyat hayoti, 
salomatligiga xavf tobora ortib borayotganligidan xabaringiz bor. Tabiiy 
ofatlar, jumladan, ko‘chkilar, kuchli yog‘ingarchilik yoki aksincha, 
cho‘llanish... Bularning noodatiy joylarda bo‘lishi yoki anomal darajada 
ko‘payishida insoniyatning ham “xizmati” bor. Xo‘sh, buni to‘g‘rilash 
mumkinmi? 

YUQORI PALATA 

A’ZOLARI 
mahallalarda muloqotlar o‘tkazyapti
Oliy Majlis Senatining Fan, ta’lim va sog‘liqni saqlash masalalari 
qo‘mitasi raisi B.Abdullayev, senator R.Xolmurodov xalq 
deputatlari viloyat Kengashi raisi Sh.Negmatov, Kengash 
kotibiyati mudiri S.Usmonovlar bilan Jomboy tumanida bo‘ldi.

Fuqarolik jamiyati 
institutlariga
1 milliard so‘mdan ko‘proq grant ajratildi
Samaqanddagi fuqarolik jamiyati institutlarini qo‘llab-
quvvatlash jamoat fondi xalq deputatlari viloyat Kengashi 
huzuridagi ijtimoiy sheriklik bo‘yicha jamoat komissiyasi 
tomonidan tasdiqlangan “Dastur”ga muvofiq ish olib 
boradi. Viloyatda uchinchi sektorni qo‘llab-quvvatlash 
uchun ajratilayotgan mablag‘lar xalq vakillari tomonidan 
belgilab beriladi.

Maktablarda 
KASB-HUNAR 
TO‘GARAKLARI 
ochilganmi?

Statistika boshqarmasiga ko‘ra, 2024-yilning 

YANVAR-DEKABR oylarida barcha toifadagi xo‘jaliklar 

tomonidan 1 456,0 ming tonna sut ishlab chiqarilgan.

Xo‘jalik toifalari bo‘yicha tahlil qilinganda, sut 

yetishtirish umumiy hajmining 90,6 foizi dehqon va 

tomorqa xo‘jaliklari hissasiga to‘g‘ri kelgan.

BEKOR QILINADI
“PASTDARG‘OM QURILISH MOLLARI” MCHJ nomidan 

ishonchnoma asosida Alikulov Ismoil Valiyevich va Tan-
girov Baratlar o‘rtasida Samarqand shahri “Kamoliddin 
Behzod‘” MFY, Firdavsiy ko‘chasi 84-uy, 268-sonli kvartira 
uchun tuzilgan, Samarqand shahrida xususiy amaliyot 
bilan shug‘ullanuvchi notarius Aliyeva Lola Zoirovna no-
tarial idorasidan 2023-yil 10-avgustda tasdiqlanib, Ksh 

133812 SA blankada tuzilgan, 202301714003581 raqam 
bilan reestrga kiritilgan oldi-sotdi shartnomasining sotib 
oluvchidagi nusxasi va ushbu kvartiraning kadastr hujjatlari 
yo‘qolganligi sababli bekor qilinadi.

* * *
Urgut tumanidagi 44-sonli maktabgacha ta’lim tashki-

lotining dumaloq muhri va burchak tamg‘asi yo‘qolganligi 
sababli bekor qilinadi.

DA’VOLAR BO‘LSA...
Samarqand shahrida xususiy 

amaliyot bilan shug‘ullanuvchi no-
tarius Jo‘rayev Kamoliddin Muhid-
dinovich notarial idorasida marhum 
Djurayeva Djamilya Isomovnaga 
(2020-yil 25-mayda vafot etgan) 
tegishli mol-mulk uchun meros ishi 
ochilmoqda. Shu munosabat bilan 
merosxo‘rlarning Jo‘rayev Kamolid-
din Muhiddinovich notarial idorasiga 
murojaat etishlarini so‘raymiz.

Manzil: Samarqand shahri 
O‘zbekiston ko‘chasi, 35-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Saidova Zarina Xisravovna 
notarial idorasida marhum Kabi-
lov Xamro Ishkulovichga (2014-
yil 28-avgustda vafot etgan) te-
gishli mol-mulk uchun meros ishi 
ochilmoqda. Shu munosabat bilan 
meros xo‘rlarning Saidova Zari-
na Xisravovna notarial idorasiga 
muro jaat etishlarini so‘raymiz.

Manzil: Samarqand shahri Ab-
durahmon Jomiy ko‘chasi, 64-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Rahmonov Sarvar Ne’matil-
loyevich notarial idorasida marhum 
Gulyamov Abbasga (2008-yil 13-fev-
ralda vafot etgan) tegishli mol-mulk 
uchun meros ishi ochilmoqda. Shu 
munosabat bilan merosxo‘rlarning 
Rahmonov Sarvar Ne’matilloyevich 
notarial idorasiga murojaat etishla-
rini so‘raymiz.

Manzil: Samarqand shahri 
Gagarin ko‘chasi, 60-uy.

* * *

Samarqand tumanida xususiy 
amaliyot bilan shug‘ullanuvchi no-
tarius Shomurodov Anvar Salimovich 
notarial idorasida marhum Shukurul-
layev Mamarasulga (2023-yil 12-av-
gustda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlar-
ning Shomurodov Anvar Salimovich 
notarial idorasiga murojaat etishla-
rini so‘raymiz.

Manzil: Samarqand tumani 
O‘rtashiq mahallasi.

* * *
Samarqand shahrida xususiy 

amaliyot bilan shug‘ullanuvchi no-
tarius Hazratqulov Mahmud Mo‘min-
qulovich notarial idorasida marhum 
Bazarov Rafik Shadiyevichga (2016-
yil 13-noyabrda vafot etgan) tegishli 
mol-mulk uchun meros ishi ochilm-
oqda. Shu munosabat bilan me-
rosxo‘rlarning Hazratqulov Mahmud 
Mo‘minqulovich notarial idorasiga 
murojaat etishlarini so‘raymiz.

Manzil: Samarqand shahri 
Amir Temur ko‘chasi, 36-uy.

* * *
Past Darg‘om tumanida xusu-

siy amaliyot bilan shug‘ullanuvchi 
notarius Hamidov Norbek Komil 
o‘g‘li notarial idorasida marhum 
Shadiyarov Ibadullaga (2018-yil 
13-martda vafot etgan) tegish-
li mol-mulk uchun meros ishi 
ochilmoqda. Shu munosabat bilan 
merosxo‘rlarning Xamidov Norbek 
Komil o‘g‘li notarial idorasiga mu-
rojaat etishlarini so‘raymiz.

Manzil: Past Darg‘om tumani 
Juma shaharchasi, Amir Temur 
ko‘chasi, 48-uy.

* * *

Samarqand shahrida xususiy 
amaliyot bilan shug‘ullanuvchi no-
tarius Yusupova Dilsura Hasanovna 
notarial idorasida marhum Sama-
tova Xodjarga (2016-yil 27-fevral-
da vafot etgan) tegishli mol-mulk 
uchun meros ishi ochilmoqda. Shu 
munosabat bilan merosxo‘rlarning 
Yusupova Dilsura Hasanovna no-
tarial idorasiga murojaat etishlarini 
so‘raymiz.

Manzil: Samarqand shahri Ab-
durahmon Jomiy ko‘chasi, 64-uy.

* * *
Samarqand shahrida xususiy 

amaliyot bilan shug‘ullanuvchi nota-
rius Shukurova Lobar Olimjon qizi 
notarial idorasida marhum Daniyarov 
Raymga (2014-yil 2-noyabrda vafot 
etgan) tegishli mol-mulk uchun me-
ros ishi ochilmoqda. Shu munosabat 
bilan merosxo‘rlarning Shukurova 
Lobar Olimjon qizi notarial idorasiga 
murojaat etishlarini so‘raymiz.

Manzil: Samarqand shahri 
Spitamen shohko‘chasi, 157-“B” 
uy. Mo‘ljal: Samarqand viloyat 
IIB YHXB, shahar mudofaa ishlari 
bo‘limi.

* * *
Samarqand shahrida xususiy 

amaliyot bilan shug‘ullanuvchi no-
tarius Aliyeva Lola Zoirovna notarial 
idorasida marhum Xotamova Zulfi-
ya Ahrorovnaga (2020-yil 27-okta-
brda vafot etgan) tegishli mol-mulk 
uchun meros ishi ochilmoqda. Shu 
munosabat bilan merosxo‘rlar-
ning Aliyeva Lola Zoirovna notari-
al idorasiga murojaat etishlarini 
so‘raymiz.

Manzil: Samarqand shahri 
Amir Temur ko‘chasi, 158-uy.

Kafedra mudiri lavozimiga:
1. Odam va hayvonlar fiziologiyasi va biokimyo 

kafedrasi (fan nomzodi, PhD, dotsent).
2. Umumiy fizika kafedrasi (fan nomzodi, PhD, 

dotsent).
3. Nazariy va amaliy mexanika kafedrasi (fan dok-

tori, professor).
4. Geografiya va tabiiy resurslar kafedrasi (fan 

nomzodi, PhD, dotsent).
5. Ijtimoiy-iqtisodiy geografiya kafedrasi (fan 

nomzodi, PhD, dotsent).
6. Jahon tarixi kafedrasi (fan nomzodi, PhD, do-

tsent).
7. Xorijiy tillar kafedrasi (fan nomzodi, PhD, do-

tsent).

Kafedra professori lavozimiga:
1. Yadro fizikasi va astronomiya kafedrasi – 1 

stavka.
2. Inson resurslarini boshqarish kafedrasi – 1 

stavka.
3. Matematik fizika va funksional analiz kafedrasi 

– 1 stavka.
4. Geografiya va tabiiy resurslar kafedrasi – 1 

stavka.
5. Sotsiologiya va ijtimoiy ish kafedrasi – 1 stavka.
6. Rus va chet el adabiyoti kafedrasi – 1 stavka.

Kafedra dotsenti lavozimiga:
1. Biotexnologiya kafedrasi – 2 stavka.
2. Odam va hayvonlar fiziologiyasi va biokimyo 

kafedrasi – 1 stavka.
3. Polimerlar kimyosi va kimyoviy texnologiya kafe-

drasi – 1 stavka.
4. Umumiy fizika kafedrasi – 1 stavka.
5. Optika va spektroskopiya kafedrasi – 1 stavka.
6. Nazariy fizika va kvant elektronikasi kafedrasi 

– 1 stavka.
7. Inson resurslarini boshqarish kafedrasi – 1 

stavka.
8. Raqamli iqtisodiyot kafedrasi –3 stavka.
9. Tarmoqlar iqtisodiyoti kafedrasi – 1 stavka.
10. Agrokimyo va o‘simliklarni himoya qilish kafe-

drasi – 1 stavka.
11. Meva-sabzavotchilik va uzumchilik kafedrasi 

– 2 stavka.
12. Algebra va geometriya kafedrasi – 0,25 stavka.
13. Ehtimollar nazariyasi va amaliy matematika 

kafedrasi – 1 stavka.
14. Matematik modellashtirish kafedrasi – 1 stavka.
15. Boshqaruv nazariyasi va axborot xavfsizligi 

kafedrasi – 1 stavka.
16. Sun’iy intellekt va axborot tizimlari kafedrasi 

– 1 stavka.

17. Geografiya va tabiiy resurslar kafedrasi – 4 
stavka.

18. Ekologiya va hayotiy faoliyat xavfsizligi kafe-
drasi – 2 stavka.

19. Tarixshunoslik va manbashunoslik kafedrasi 
– 1 stavka.

20. Amaliy psixologiya kafedrasi – 2 stavka.
21. Falsafa va milliy g‘oya kafedrasi – 1 stavka.
22. Pedagogika va umumiy psixologiya kafedrasi 

– 2 stavka.
23. Istiqlol davri adabiyoti va adabiyot nazariyasi 

kafedrasi – 1 stavka.
24. O‘zbek tili va adabiyoti kafedrasi – 3 stavka.
25. O‘zbek tilshunosligi kafedrasi – 2 stavka.
26. Rus va umumiy tilshunoslik kafedrasi – 1 stavka.
27. Ingliz tili, tilshunosligi va adabiyoti kafedrasi 

– 3 stavka.
28. Fuqarolik huquqiy fanlar kafedrasi – 0,75 

stavka.

Kafedra assistenti lavozimiga:
1. Biotexnologiya kafedrasi – 1 stavka.
2. O‘simliklar fiziologiyasi va mikrobiologiya kafe-

drasi –1 stavka.
3. Organik sintez va bioorganik kimyo kafedrasi 

– 2 stavka.
4. Boshqaruv nazariyasi va axborot xavfsizligi kafe-

drasi – 1 stavka.
5. Tarixshunoslik va manbashunoslik kafedrasi – 1 

stavka.
6. Amaliy psixologiya kafedrasi – 2 stavka.
7. Mumtoz adabiyot tarixi kafedrasi – 1 stavka.
8. Istiqlol davri adabiyoti va adabiyot nazariyasi 

kafedrasi – 1 stavka.
9. O‘zbek tilshunosligi kafedrasi – 2 stavka.

Talabgorlar tanlovda qatnashish uchun quyidagi 
hujjatlarni taqdim etishlari lozim:

1. Rektor nomiga ariza.
2. Xodimlarni hisobga olish bo‘yicha so‘rovnoma.
3. Oliy ma’lumoti, ilmiy darajasi haqidagi diplomlari, 

ilmiy unvoni haqidagi attestati nusxalari.
4. Tasdiqlangan ilmiy, ilmiy-uslubiy ishlari ro‘yxati.
5. Malaka oshirganligi to‘g‘risidagi sertifikati.

Hujjatlar gazetada e’lon chop etilgan kundan 
boshlab bir oy ichida qabul qilinadi.

MANZIL: Sharof Rashidov nomidagi
Samarqand davlat universitetining
to‘qqiz qavatli binosi, 312-xona,

universitet kengashi kotibi.

Telefon: +99866-240-38-43.

Sharof Rashidov nomidagi Samarqand davlat universiteti
quyidagi kafedralar bo‘yicha bo‘sh lavozimlarga

TANLOV E’LON QILADI

Mirzo Ulug‘bek nomidagi Samarqand davlat arxitektura-qurilish universiteti

ISHGA TAKLIF QILADI
Mirzo Ulug‘bek nomidagi Samarqand davlat 

arxitektura-qurilish universiteti nomzodlarni xalqa-
ro aloqalar bo‘limi boshlig‘i (1 o‘rin) va bo‘lim 
mutaxassisi (2 o‘rin) lavozimiga ishga qabul qiladi. 

MALAKA TALABLARI:
1. Ma’lumoti: tegishli ta’lim yo‘nalishi bo‘yicha 

bakalavr darajasiga ega bo‘lish. 
2. Ish tajribasi: oldin xalqaro aloqalar bo‘limi-

da yoki universitet ma’muriyatida ishlagan bo‘lishi 
maqsadga muvofiq, lekin bu majburiy emas (bo‘lim 
boshlig‘i lavozimiga nomzodlar uchun). 

3. Ko‘nikma va malakasi: o‘zbek, rus va ingliz 
tillarida mukammal yozma va og‘zaki muloqot qobili-
yatiga ega bo‘lish. Chet tilini bilish bo‘yicha tegishli 
sertifikatga ega nomzodlarga ustunlik beriladi. 

4. Shaxslararo muloqot: do‘stona, diplomatik 
va professional xulq-atvor muhim ahamiyatga ega. 
Mustaqil va jamoada ishlash qobiliyatiga ega bo‘lish. 

5. Texnologik ko‘nikmalari: “Microsoft Office” 
(Word, Excel, PowerPoint) va “Google Workspace” 
bo‘yicha tajriba, virtual uchrashuv platformalaridan 
foydalanish (Zoom, Teams va boshqalar) va onlayn 
xalqaro tadbirlar hamda vebinarlarni tashkil etish taj-
ribasiga ega bo‘lish. Ijtimoiy tarmoqlarni boshqarish, 
universitet veb-sayti uchun kontent va turli xil axborot 
materiallarini (broshyuralar, varaqalar va boshqalar) 
tayyorlash qobiliyatiga ega bo‘lish.

ARIZA TOPSHIRISH MUDDATI:
2025-yil 28-fevralgacha.

Murojaat uchun manzil: Samarqand shahri, 
Lolazor ko‘chasi, 70-uy. Telefon: +99866-237-

15-93.
SamDAQU – jamoada xilma-xillik va 

inklyuzivlikni qo‘llab-quvvatlashga intiladigan 
teng imkoniyatlarga ega ish beruvchidir.

Ne’mat Nizomov 1940-yil 
10-fevralda Samarqand tuma-
niga qarashli Moturid qish-
log‘ida tug‘ilgan. Samarqand 
shahridagi 10-maktabda o‘qib 
yurgan vaqtlaridayoq SamDU 
fizika-matematika fakulteti 
qoshidagi “Yosh matematiklar 
maktabi”ga qatnagan. Mak-
tabni a’lo baholarga bitirib, 
1959-yilda universitetning fizika 
fakultetiga o‘qishga kiradi. 
Ilmga chanqoqligi va tirishqoqli-
gi tufayli universitet rahbariyati 
uni M.Lomonosov nomidagi 
Moskva davlat universitetiga 
4-bosqichdan o‘qishini davom 
ettirishiga imkoniyat yaratadi. 
Yosh iqtidorli talaba shu univer-
sitetning professori L.Levshin 
rahbarligida olib borilayotgan 
molekulyar lyuminessensiya so-
hasidagi fundamental tadqiqot-
larga jalb etiladi. Keyinchalik 
aspiranturada tahsil oladi va 
1969-yilda nomzodlik dissertat-
siyasini muvaffaqiyatli himoya 
qiladi.

Iste’dodli yosh olim Sa-
marqandga qaytgach, optika 
kafedrasiga ishga qabul qilinadi 

va o‘sha paytda kafedra mudi-
ri A.Otaxo‘jayevning e’tiboriga 
tushadi. A.Otaxo‘jayevning 
qo‘llab-quvatlashi tufayli N.Nizo-
mov molekulyar lyuminessensiya 
ilmiy laboratoriyasini tashkil eta-
di. Iste’dodli olim laboratoriyada 
olingan ilmiy natijalari asosidagi 
fan doktorligi dissertatsiyasini 
1985-yilda Kiyev davlat universi-
tetida himoya qiladi.

Ne’mat Nizomovning  ilmiy 
rahbarligida 50 dan ortiq O‘zbeki-
ston va Rossiya Federat siyasining 
ixtiro uchun patentlar, 30 dan 
ortiq elektron o‘quv qo‘llanma-
lar uchun guvohno malar olindi. 
Olimning Web of Science, Sco-
pus va Science Direct va boshqa 
xalqaro ilmiy- texnik ma’lumotlar 
bazalarida qayd qilingan hamda 
respublika markaziy ilmiy jurnal-
larida 500 dan ortiq ilmiy-uslu-
biy ishlari  e’lon qilingan. Olim 
rahbarligida o‘ndan ortiq xalqaro 
va respublika miqyosida grantlar 
bajarilgan, ilmiy konferensiyalar 
tashkil etilgan.

Professor N.Nizomovning 
“Yangi kumushsiz material-
lar”, “Gazlar tarkibida kislo-

rodni aniqlash”, “Moy tarkibi-
da gossipolni aniqlash” kabi 
o‘nlab tadqiqotlari o‘zining 
mutlaq yangiligi va ishlab 
chiqarishga joriy etilganli-
gi bilan dunyo olimlarining 
e’tiborini tortgan. Amaliyotchi 
olimning Samarqand qishloq 
xo‘jaligi instituti kimyogar 
olimlari bilan hamkorlik-
da O‘zbekistonning cho‘l 
hududida o‘sadigan achchiq 
buta o‘simligidan jun, shoyi, 
teri uchun keng ishlatiladi-
gan bo‘yoqlarni ajratib olish 
texnologiyasi Germaniyada 
bo‘lib o‘tgan “EKSPO-2000” 
xalqaro ko‘rgazmasida na-
moyish qilingan.

Ne’mat Nizomovga Amerika 
Biografiya instituti tomonidan 
“2012-yil Odami” mukofoti, 
Xalqaro biografik markaz to-
monidan “2013-yilning yetakchi 
muhandisi” unvoni berilgan.

Akademik Akbar Otaxo‘ja-
yev maktabining yanada kat-

ta shuhrat qozonishiga hissa 
qo‘shgan N.Nizomov o‘zining 
molekulyar lyuminessensiya ilmiy 
maktabini yaratadi va bugungi 
kunda olim rahbarligida 2 nafar 
fan doktori va 21 nafar fan 
nomzodlari tayyorlandi. Shogird-
lari O‘zbekistondan tashqari 
AQSh, Koreya, Rossiya kabi 
mamlakatlarda ham muvaffaqi-
yatli faoliyat yuritmoqda. Iqtidorli 
shogirdi E.Kurtaliyev jahondagi 
50 nafar iste’dodli yosh fiziklar 
qatorida, Isaak Nyuton vorisi 
sifatida e’tirof etilgan. 

Benazir inson Ne’mat Nizo-
mov rafiqasi Mohira aya Asadova 
bilan to‘rt nafar farzandni ilmli, 
ma’rifatli qilib tarbiyalashdi. Ular 
ham ota izidan borib o‘qituvchilik 
kasbini tanlashgan, nabiralari 
esa respublika va xalqaro 
olimpia dalarning g‘olibi sifatida 
xorijiy ta’lim muassasalarida 
tahsil olmoqda.

Hozirda 85 yoshni qar-
shilayotgan ustoz N.Nizomov 
hamon yoshlarga saboq berib, 
el-yurt taraqqiyoti yo‘lida yosh-
larga o‘rnak bo‘lib, mehnat qilib 
kelmoqda. Ustoz bugun ibratli 
oila sohibi, jamoaning e’zozida, 
xalqimizning e’tibor va e’tirofida.

Ustoz, shukrona kuningiz 
muborak bo‘lsin! Doimo el 
ardog‘ida bo‘ling, yosh avlodni 
tarbiyalashdagi faoliyatingizga 
ulkan muvaffaqiyatlar tilaymiz!

Mo‘min QODIROV, 
fizika-matematika fanlari 

doktori, professor. 
Solih OSTONOV,

Buxoro muhandislik-
texnologiya instituti professori. 

Sherzod RAHIMOV, 
dotsent.

Olim bo‘lsang, olam seniki
Mirzo Ulug‘bek 1420-yilda asos solgan madra-
sai oliyaning bevosita vorisi hisoblangan Sharof 
Rashidov nomidagi Samarqand davlat universiteti 
olimlari ham bugungi kunda buyuk ajdodlarning 
an’analariga sodiq holda ta’lim va ilm-fan sohasi-
da ulkan yutuqlarga erishmoqdalar. Ana shunday 
zabardast fizik olim va ixtirochi, fizika-matematika 
fanlari doktori, professor Ne’mat Nizomov opti-
ka va spektroskopiya yo‘nalishida fundamental 
tadqiqotlari bilan nafaqat mamlakatimizda, dunyo 
e’tirofidagi fan darg‘alari qatoridan o‘rin oldi.

Har bir mehnat jamoasida 
o‘z kasbining, ishining 
ustalari, fidoyilari bo‘ladiki, 
ularning har bir xatti-harakati, 
mehnatsevarligini yoshlarga 
ibrat qilib ko‘rsatging keladi. 
Ana shunday xodimlardan biri 
Ahror Jalolovdir.

35 yildan buyon viloyat hokim-
ligining uchta nashri - “Zarafshon”, 
“Самаркандский вестник” hamda 
“Ovozi Samarqand” gazetalari tahririyati 
joylashgan binoda xo‘jalik ishlari mudi-
ri vazifasida mehnat qilib, “o‘zimizning 
Ahror aka”ga aylangani boisi ham u 
kishining kamtarligi, mehnatsevarligi 
samarasi bo‘lsa, ajabmas.

1965-yilda Samarqand shahrining 
Novbog‘chiyon mahallasida dunyoga 
kelgan A.Jalolov yoshligidan mehnat 
qilib ulg‘aydi. Shu bois viloyat Matbuot 
uyi xo‘jalik ishlari mudiri vazifasida 
ishlasa-da, bir qarasang, bog‘bonlik, 
bir qarasang, elektr ustasi, duradgor-
lik, tashkilotlarga gazeta tarqatuvchilik 
ishlarini ham bajarib ketaveradi.

- Elga xizmat qilishning katta-kichi-
gi bo‘lmas ekan, - deydi Ahror aka. 
- Kimningdir koriga yarayotganim, 
odamlarga ziyo ulashayotgan, ma’rifat 
tarqatayotgan kishilar yonida mehnat 
qilayotganimning o‘zi men uchun katta 
baxt.

A.Jalolov jamoada jonkuyar xodim 
bo‘lish bilan bir qatorda ibratli oila-
ning ham boshlig‘idir. Turmush o‘rtog‘i 

Mayram yanga bilan uch farzandni tar-
biyalab voyaga yetkazdi. Ular otasi kabi 
el xizmatida.

Bu ibratli oila yetakchisining xo‘jalik 
ishlarini yuritishdagi boy tajribasi bugun 
tahririyatlarda ishlayotgan biz, jurnalist-
lar uchun ham ibrat namunasidir.

Bugun o‘zining 60 yoshini qar-
shilayotgan fidoyi inson, gazetachilik 
tashvishlariga kamarbasta bo‘lib ke-
layotgan Ahror Jalolovga uzoq umr, 
sog‘lik-salomatlik tilaymiz!

“Zarafshon” va 
“Самаркандский вестник” 

gazetalari tahririyati jamoasi.

O‘zimizning Ahror aka



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00

narxi kelishilgan holda

orqali skaner qiling

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
14 251 nusxada chop etildi. Buyurtma 65. Hajmi 2 bosma taboq, bichimi A-2

4 NAVOIYGA YETMOQ UCHUN YANA 
500 YILLIK MASOFANI O‘TASH KAMLIK QILADI

2025-yil 8-fevral
SHANBA

14-FEVRAL
Xolmuhammad NURULLAYEV – (1954-2006) Urgut tumanida tug‘il-

gan. Jurnalist, jamoat arbobi, «Mehnat-shuhrati” ordeni sohibi. 
17-FEVRAL

Akmal ORTIQOV – (1935-2016) Kattaqo‘rg‘on tumanida tug‘ilgan. 
Fizika-matematika fanlari doktori.  

Aktam XOLMANOV – 1964-yilda Past Darg‘om tumanida tug‘ilgan. 
Fizika-matematika fanlari doktori, professor.

18-FEVRAL
O‘ktam ORIPOV – 1951-yilda Samarqand shahrida tug‘ilgan. Qishloq 
xo‘jalik fanlari doktori, professor.

SHU OYDA TAVALLUD TOPGANLAR

Ulug‘ shoir va mutafakkir Alisher 
Navoiy tavalludining 584 yilligi 
munosabati bilan navoiyshunos 
olima, filologiya fanlari doktori, 
professor, O‘zbekiston 
Respublikasida xizmat ko‘rsatgan 
yoshlar murabbiysi Dilorom 
Salohiy bilan muloqotda bo‘ldik. 

- Dilorom opa, navoiyshunoslikning 
bugungi ahvoli sizni qoniqtiradimi? 

- Navoiyshunoslik fanining eng rivoj-
langan davri XX asr edi. Bu davrda Nizo-
middin Mir Alisher Navoiy hazratlarining 
asarlari matnlari o‘rganilib, nashr etildi, 
manbashunoslik tadqiqotlari yaratildi va 
bu asosda navoiyshunoslikning nazariy 
masalalari yuzaga chiqib, taniqli olimlar-
ning ilmiy tadqiqotlari dunyo yuzini ko‘rdi. 
Bu davr olimlari navoiyshunoslik sohasida 
misli ko‘rilmagan muvaffaqiyatlarni qo‘lga 
kiritdilar, ulug‘ shoir asarlarida ifoda etilgan ko‘plab masalalar-
ga ilmiy munosabat bildirildi. Ammo davrning hukmron siyosiy 
mafkurasi tadqiqot maydonini kengroq olishga, ulug‘ shoir ijodi 
mohiyatini to‘la yoritishga imkon bermas edi. Ta’bir joiz bo‘lsa, 
bu betakror ijodiyot surat, majoz nuqtai nazaridan batafsilroq, 
ammo siyrat, haqiqat jihatidan imo-ishoralar bilan pardalab 
o‘rganildi.

Navoiy asarlarining asl mohiyati va ahamiyatini chuqur, bar-
cha tafsilotlari bilan yoritib berish imkoniyati keyingi chorak asr-
dan ko‘proq vaqt davomida yuzaga keldi. Aynan ana shu davr 
ilmining samarasi o‘tgan yuz yil davomida qilingan mehnat sa-
marasidan kuchliroq bo‘ldi. Buning sababi hammaga ayon – har 
satrida Hazratning pok e’tiqodi aks etib turgan ijodiyoti mafku-
raviy tushovlarsiz, xolis o‘rganildi. Ikki davr navoiyshunosligi 
rivoji navoiysevarlar qalbida chuqur iftixor tuyg‘ularini uyg‘otadi. 

Savolingizga savol bilan javob bersam: Quyosh nuridan, 
taftidan kim to‘yibdi?! Suv tarovatidan-chi?! Gul iforidan-chi?! 
Navoiyning umumbashariy ijodiyoti mazmuni, ilmiy-badiiy ta-
fakkuri mag‘zini chaqib o‘rganish yo‘li juda keng, juda uzun. 
Navoiyshunoslik fani oldida hali tadqiq etilishi lozim bo‘lgan qa-
tor masalalar turibdi. Ulug‘ shoirning qo‘lyozma va toshbosma 
asarlari manbalari imkon darajasida to‘la yig‘ilmog‘i lozim. Xu-
susan, Samarqandda yaratilgan “Sab’atu abhur” nomli lug‘ati-
ning yangi manbalari topilib, nashr ettirilmog‘i kerak. Shoirning 
masnaviylari, soqiynomalari, forsiy tildagi qasidalari bir-ikki ilmiy 
ish doirasida qolib ketmay, kengroq tadqiq etilsa, nur ustiga 
nur bo‘ladi. Hazratning ijtimoiy faoliyati yangi nuqtai nazardan, 
zamondoshlari bilan munosabatlari, ijodiy maktabi, asarlarining 
tarjimalari o‘rganilsa, navoiyshunoslik fani yana yangi maz-
mun-mohiyat, ahamiyat kasb etishi mumkin. 

- “Navoiyga yetmoq uchun yana besh yuz yil yurmoq 
kerak”, degan ekan shoirlarimizdan biri. Shu fikrga qanday 
qaraysiz?

- Ammo masofani yanada uzoqroq qo‘yish kerak, deb o‘ylay-
man. Navoiyni anglamoq uchun u e’tibor qaratgan barcha 
mavzu va masalalarni o‘rganmoq lozim. Masalan, Hazratning 
“Tarixi muluki Ajam” va “Tarixi anbiyo va hukamo” nomli tarixiy 
asarlari bor. U tafsilotni Odam alayhissalom yaratilishi tarixidan 
boshlaydi. O‘quvchida: “Navoiy bu tarixni qaysi asarlarni ko‘rib 
yozdi ekan?”, degan savol tug‘iladi. Savolning javobini topish 
uchun esa 500 yillik masofani o‘tish kamlik qiladi. 

- Sizningcha, ulug‘ shoir ijodini ommalashtirish uchun 
nimalarga e’tibor bermoq lozim?

- Navoiy ijodiyotiga hayotimizdagi har bir masala yechimida 
ehtiyojimiz borligini anglamog‘imiz kerak. Talabni ehtiyoj tug‘di-
radi. Masalan, hozirgi yosh avlod o‘zini ancha erkin his qiladi, 
dunyo kezish, xorijga chiqish istagi kuchli. Ammo Hazratning 
kitoblarini qo‘llariga olsa, ularni ogohlantiradi:

Qushqa yung maskan aro xushroqdurur ozodliq,
Bo‘lg‘onidin band aro sayyod ipak domi bila.
Ya’ni, ovchining ipak to‘rlaridan bo‘lgan qafasida o‘tirgandan 

ko‘ra, o‘zining tikanlardan bo‘lgan uyasida o‘tirgan qush ozod-
dir. Yoki:

Zahrni o‘z komi birla ichsa andin yaxshikim,
Ichsa hayvon sharbatin nokomliq jomi bila.
Ixtiyorsiz, birovning qo‘li bilan “hayvon sharbati”, ya’ni abadiy 

tiriklik suvini ichgandan ko‘ra, o‘z qo‘li bilan og‘u ichgani afzal-
roqdir. 

Sir emas, hozirgi kunda qizlarimiz tarbiyasiga jiddiy e’tibor 
berishimizga to‘g‘ri kelmoqda. Ba’zan ular hayo chegarasini 
ang lamay, otasiga, akalariga hissiyotlari haqida ochiq gapirgan-
lari quloqqa chalinadi. Shunday sharoitda Hazrat Navoiyning 
“Farhod va Shirin” dostonida malika Shirin tilidan aytgan so‘zlari 
shu dardning davosi bo‘ladi:

Manga ne yoru ne oshiq havasdur,
Agar men odam o‘lsam, ushbu basdur.
Ommalashtirish – hayotimiz uchun zarur paytda Hazrat 

pand-o‘gitlarini, hikmatlarini tilimizdan tushirmaslik, yoshlari-
mizni ham shunga odat qildirmog‘imiz lozim. 

- Akademik Vohid Abdullayevdan 
so‘ng Hazrat Navoiyning Samarqand-
da yashagan davrini yana biror olim 
o‘rgandimi? Bu haqda yangi ma’lu-
motlar bormi?

- Ustoz Vohid Abdullayevdan so‘ng 
Navoiyning Samarqandga safari haqida 
akademik Botirxon Valixo‘jayev o‘tgan 
asrning 90-yillari boshlarida “Muloqot” 
jurnalida bir maqola e’lon qilgan edi. 
Bu maqolada ustoz Samarqandga safar 
qilgan ikki tolibi ilm – Abdurahmon 
Jomiy va Alisher Navoiy haqida so‘zlab, 
ularning Hirotdan Samarqandga, Sa-
marqanddan Hirotga qadar bo‘lgan 
karvon yo‘llarida uchrashgan bo‘lishlari 
mumkinligi haqidagi mulohazalarini bay-
on etgan. Shuningdek, ustoz Botirxon 
domla Ali sher Navoiyning samarqan-
dlik yirik faqih, tilshunos olim, tibbiyot 
bilimdoni Xoja Fazlulloh Abullays as-Sa-
marqandiy bilan muloqoti, tahsili, faqih 

xonadoni, ajdodlari tarixi va avlodining Navoiy hazratlariga 
nisbatan bo‘lgan ehtiromi haqida batafsil ma’lumot beruvchi 
maqolalarini yozgan. Ustozi V.Abdullayev bergan ma’lumot-
larni to‘ldirar ekan, Botirxon domla Navoiyning samarqandlik 
buyuk ma’naviy murshid Xoja Ahrori Vali bilan uchrashuvi, 
ota-boladek qaynoq munosabati, uzoq davom etgan mulo-
qotlari haqida ham qiziqarli ma’lumotlarni bergan. Bu mavzu-
da boshqa yangi ma’lumotlarni bilmayman. Ammo badiiy 
adabiyotda bir yangi asar yaratildi. Bu Iqbol Mirzoning “Sa-
marqand sayqali” nomli dramasidir. Albatta, bu ilmiy emas, 
badiiy asar, unda badiiyat talablariga rioya qilingan. 

- Ulug‘ shoir ijodi haqida faqat 9-fevral sanasi atrofida 
gapirilishi g‘alatiroq emasmi?

- “G‘alat” – xato degani. To‘g‘ri aytdingiz, bunday qilish 
xato, huzurimizda turgan hikmat xazinasidan bebahra bo‘lib 
yashash – xato, maqollarga, hikmatli so‘zlarga aylanib ket-
gan pand-o‘gitlarni unutmoq – katta xato. Hozir texnika davri, 
yangi-yangi yaratilmalar, texnologiyalar davri. Yoshlarim-
izning qiziqishlari ko‘proq kompyuter, internet kabi zamonaviy 
axborot vositalari bilan band. She’riyat esa romantizm davri 
mahsuli. Navoiy shu zamonda, bizning davrimizda yashagani-
da, shubha yo‘q, asarlarini romantik dostonlar sifatida emas, 
nasrda, zamonaviy ilmiy uslubda yozgan bo‘lar edi. Ammo 
bu dega ni aslo Navoiy o‘z davrida qolib ketdi, degani emas. 
Barcha davrlar uchun dolzarb bo‘lgan inson muammolarini 
ko‘tarib chiqdimi – bu ijodiyot umrboqiy, muammolar yechi-
mini ko‘rsatib berdimi – bu ijodiyot umumbashariy! Masala 
shundaki, biz katta avlod yoshlarga aqli, ongi, shuuri, qiziq-
ishlari texnika bilan band bo‘lsa-da, jismidagi eng mo‘’jaz 
qarorgoh – qalbi hech qachon temir kabi qotib, g‘ariblash-
ib qolmasligi lozimligini har daqiqa uqdirmog‘imiz lozim. 
Ulug‘ Hazrat asarlarini o‘qib bermoq, uqdirmoq bilan qalb 
qo‘rlarimiz – farzandlarimizning insoniy qi yofasi, pok fitratiga 
nuqson yetmasligiga intilmog‘imiz kerak. 

- Qarshida Abdulla Oripov maktabi, Farg‘onada Erkin 
Vohidov maktabi, Andijonda Muhammad Yusuf maktabi, 
Gulistonda Halima Xudoyberdiyeva maktabi bor. Nega 
Samarqandda Alisher Navoiy ijod maktabini tashkil qilish 
mumkin emas? 

- Tog‘ haqida tog‘ ulug‘vorligi, shukuhiga munosib tarz-
da so‘zlansa yarashadi, tepa haqida – tepaga munosib! Hozir 
sizning savollaringizga javob beryapmanu, vujudimda katta 
mas’uliyat hissidan hayajon, qalbimda qo‘rquv bor. Chunki biz 
butun jahonni so‘zi bilan zabt etgan buyuk shaxs haqida ga-
piryapmiz! Samarqandda zarqalam ahli boshqa shaharlarga 
nisbatan ko‘proq o‘tgan. Har birlarining ijod maktabini tashkil 
etsa yarashadi. 

Alisher Navoiyga kelsak, Turkiyada Mavlono Jaloliddin Rumiy 
ijodini tadqiq etish markazlari, institutlar, Germaniyada Gyote 
ijodiyotini o‘rganish ilmiy-tekshirish instituti kabi, yana men bil-
magan shunday nufuzli ilmiy dargohlar muqobilida Samarqand-
da Alisher Navoiy ilmiy-ijodiy merosini o‘rganish ilmiy-tadqiqot 
instituti tashkil etilsa, maqsadga muvofiq deb o‘ylayman. Chunki 
bunday ishni amalga oshirish uchun Samarqandda ilmiy muhit, 
g‘ayratli tadqiqotchilar guruhi mavjud. 

Hozir ko‘nglimda Hazratning: “Bilgil o‘z haddingni-yu, 
behad rioyat qil adab”, degan so‘zlarini takrorlab turibman. 
Ulug‘larimiz aytganidek “Biz bu ulug‘ shaxsni avliyo desak, 
u avliyolarning avliyosi, mutafakkir desak, mutafakkirlarning 
mutafakkiri, shoir desak, shoirlarning sultonidir!”. Bundan 
orttirib, nima ham deyish mumkin? Navoiy avliyo bo‘lmasalar, 
Haq taolo umrlariga, ilmlariga baraka ato etib, shu kunlarga 
qadar nomlarini sharaflab, rahmat nurlarini yog‘dirib qo‘yar-
midi?! Haq taolo bizni aql ne’matidan bahra mand etib, buyuk 
bobokalonimiz ijodiyotini ul zoti oliyning sha’nu shavkatiga 

munosib tarzda o‘rganishimizni, elga yoyishimizni 
nasib aylasin!

Yormamat RUSTAMOV 
suhbatlashdi.

Qayd qilish kerakki, Bahodir Yalang-
to‘shning otasi Boyxo‘ja Alisher Navoiy faoli-
yatini yaxshi bilgan va ulug‘ shoirga taqli-
dan o‘g‘liga arabcha Nizomiddin deb ism 
qo‘ygan. Biroq bu yigit keyinchalik o‘zbek-
cha ism – Bahodir Yalangto‘sh nomi bilan 
shuhrat qozongan. Rasmiy hujjatlarda esa 
Nizomiddin ismidan foydalangan. Qadim-
da o‘zbeklar orasida tug‘ilgan chaqaloq qa 
o‘zbekcha va arabcha nom berish odat 
bo‘lgan. Jumladan, Mirzo Ulug‘bekning, 
Shayboniyning, Manguberdining o‘zbekcha 
ismlaridan tashqari, arabcha Muhammad 
ismlari ham mavjud edi.

Boyxo‘ja garchi, shayboniylar sulo-
lasiga xizmat qilgan arbob bo‘lsa-da, 
e’tiqod masalasida jahriya, yassaviya 
tariqatlariga emas, balki naqshbandiya 
tariqatiga amal qilgan. O‘g‘liga Nizomid-
din nomini bergan ota uning ham Alisher 
Navoiy mansub bo‘lgan naqshbandiya 
tariqatiga amal qiluvchi hukmdor bo‘lib 
yetishishini niyat qilgan.

Alisher Navoiy o‘zining shaxsiy daro-
madlari hisobidan 360 dan ko‘proq turli 
inshootlarni qurdirgan. Ulug‘ shoirning 
bag‘rikeng binokor bo‘lib yetishishida 
uning Samarqandda yashagan davrda 
Ulug‘bek me’morchiligidan ilhomlangani 
ham o‘z so‘zini aytgan. Alisher Navoiyga 
taqlidan Bahodir Yalangto‘sh ham shax-
siy daromadlari hisobidan Samarqandda 
turli binolarni, jumladan, Sherdor va 
Tillakori madrasalarini soldirgan.

Bahodir Yalangto‘shning Sherdor ma-
drasasi peshtoqiga sherlar (arslonlar) va 
kiyik tasvirini tushiradi. Bu masalada ham 
Yalangto‘sh o‘ziga ma’nan ustoz 
bilgan Alisher Navoiy faoliyatiga 
yuzlanadi. O‘z vaqtida Alisher 
Navoiy mo‘yqalam sohiblariga 
homiylik qilgan va o‘zi qurdirgan 

binolarga turli hay-
vonlarning tasvirlarini 
chizdirgan. Jumladan, 
 G.Pugachyovaning 

fikricha, Alisher Navoiy qurdirgan ham-
momlarning devorlariga mifologik qushlar 
– anqolar tasvirlari tushirilgan. 

Keltirilishicha, Alisher Navoiy zanjir-
band sherning rasmini chizgan. Bahodir 
Yalangto‘sh yaratgan Sherdor madrasasi 
peshtoqidagi sherlar Navoiyning sheri-
dan farqli ravishda zanjirband emas, balki 
ozod va ovdagi harakatlarda tasvirlangan. 
Bahodir Yalangto‘sh madrasasining surati-
da Alisher Navoiy chizgan syujetni mantiqiy 
tugallab qo‘ygan: zanjirband sherni ozod 
etgan, bir sher Alisher Navoiy, ikkinchisi esa 
Bahodir Yalangto‘sh timsoliga aylangan. 
Ikkinchi sherni nega Yalangto‘sh Baho-
dirga mengzadik? Chunki bu madrasa 
aslida “Bahodir Yalangto‘sh” deb atalib, bu 
nom abjad hisobida uning qurilish davrini 
– 1619-yilni anglatgan. Biroq Samarqand 
hokimi o‘z nomi “Yalangto‘sh Bahodir” deb 
ataladigan mad rasaning “Sherdor” deb 
atalishiga ham qarshi bo‘lmagan. Sababi, 
uning o‘zi sherlarning biri sifatida madrasa 
yuzida aks etgan.

Alisher Navoiy “qo‘sh uslub” degan 
me’moriy ansablning ijodkori sanaladi. U 
Saripulda, Injil anhori yonida hashamatli 
Ixlosiya madrasasi va unga yuzlanib tur-
gan bag‘oyat ko‘rkam Xalosiya xonaqo-
sini qurdiradi. E’tibor berilsa, Samar-
qand Registonidagi Ulug‘bek madrasasi 
va unga uyqash tiklangan Sherdor ma-
drasasi ham shu uslubda qurilgan. De-
mak, Bahodir Yalangto‘sh Registon ans-
ablini tiklashda hazrat Alisher Navoiyning 
me’morchilik uslubidan foydalangan. Bu 
uslubdan keyinchalik Tojmahal va uning 

qarshisida bino tiklam-
oqchi bo‘lgan Hindiston 
hukmdori Shohjahon ham 
foydalanmoqchi bo‘lgan.

Erkin MUSURMONOV,
Samarqand davlat 
chet tillari instituti 

kafedra mudiri, 
filologiya fanlari doktori.

“Bilgil o‘z haddingni-yu, 
behad rioyat qil adab”

Navoiyga taqlid qilgan 

BAHODIR 
YALANGTO‘SH
Samarqand Registonining asoschisi, bek Bahodir Yalangto‘sh 
Olchinning yetuk arbob, sarkarda va usta me’mor bo‘lib 
yetishishida ulug‘ shoir va mutafakkir Nizomiddin Mir Alisher 
Navoiyning katta o‘rni bor. 

Alisher Navoiy tavalludining 584 yilligiga


